
Naziv teme: SISTEM UPRAVLJANJA SKLADIŠTENJA PROIZVODA

U logističkoj mreži, skladište predstavlja tačku u kojoj se roba preuzima, čuva i upućuje u nekom drugom smjeru unutar mreže. Skladišni prostor se projektuje u skladu sa količinama i vrstom robe koja će se čuvati u skladištu. Logistički način upravljanja poslovnim događajima teži ka smanjenju ukupnih troškova skladištenja, a obezbjeđujući visoki nivo usluga. Informacioni sistem-IS odnosno programski sistem za upravljanje skladištem mora raditi u realnom vremenu, što znači da se sve akcije pokreću iz centra, odmah izvršavaju i povratna informacija vraća nazad u centar, gdje je opet svim korisnicima dostupna.

Za skladištenje robe je odabrano „double deep“ visokoregalno skladište sa sistemom dvostruke dubine odlaganja paleta po sistemu jedna iza druge unutar jednog odjeljka u regalnoj konstrukciji, uz manipulaciju odgovarajućim teleskopskim viljuškama na automatiziranim regalnim dizalicama.

Ovakav koncept omogućava rješavanje sljedećih problema:

· tačno stanje zaliha;

· elektronsko poslovanje ( računarska razmjena podataka)

· podrška poslovanju uz pomoć bar koda

· označavanje transportnih jedinica i obrada logističkih podataka

· ubrzan protok robe kroz skladište

· ispunjavanje zahtjeva domaćih i stranih kupaca
· vođenje logističkih jedinica po specifičnostima: serija, šarža, datum proizvodnje, rok trajanja....

· brža realizacija inventura i periodičnih akcija

· sljedivost itd.
Za potpunim i detaljnijim razmatranjem ove teme u radu će biti dat detaljan pregled tehničke realizacije sistema upravljanja skladištenja proizvoda kao i opisani načini rješavanja nabrojanih problema.
Literatura:
1. T. Mikac, M. Ikonić.: Organizacija poslovnih sistema, Tehnički fakultet Sveučilišta u Rijeci, Rijeka, 2008.

2.  Novak, M., Sikavica, P.: Poslovna organizacija, Informator, Zagreb, 1999.

3. Programsko rješenje za upravljanje visokoregalnim skladištem werhouse management system (WMS),  www.info-kod.hr

Naziv teme: AUTOMATIZACIJA RADA KOMPRESORSKE STANICE SA REKUPERACIJOM OTPADNE TOPLOTE

Otpadna toplina koja nastaje radom kompresorske stanice može se iskoristiti za zagrijavanje prostorija mašinske radione u sklopu koje je instalirana kompresorska stanica.

U firmi Solana d.d. Tuzla izvršena je automatizacija rada kompresorske stanice ugradnjom vijčanih kompresora sa promjenjljivim brojem obrtaja i odgovarajuće mjerno regulacione opreme za nadzor i upravljanje kompresorima u zavisnosti od trenutne potrošnje komprimiranog zraka.

U radu će biti analiziran potencijal izvora otpadne topline i detaljno opisana provedena termodinamička, eksergetska i eksergoekonomska optimizacija radi određivanja optimalne konfiguracije s obzirom na radni fluid, pritisak, temperaturu pregrijanja. 
U radu će biti pokazano koliko automatizacija kompresorske stanice sa rekuperacijom otpadne topline u analiziranom pogonu u industriji pokazuje maksimalnu termodinamičku i ekonomsku korisnost.
Literatura:
1. Prelec Z., Energetika u procesnoj industriji, Školska knjiga, Zagreb, INAIndustrija nafte Zagreb d.d., Rafinerija nafte Rijeka, Zagreb-Rijeka (1994)

2. Bogdan Ž., Šerman N., Optimiranje pogonskog režima kogeneracijskog postrojenje po kriteriju troška, Strojarstvo 22 (1980) 5, Strojarstvo 44 (2002),
3. BCS, Incorporated, Waste Heat Recovery- Technology and Opportunities in U.S. Industry, U.S. Department of Energy’s Office of Energy Efficiency and Renewable Energy, Industrial Technologies Program (ITP). (2008)

Naziv teme: AUTOMATIZACIJA  PROCESA DOZIRANJE  REAKTIVA POGONA PREČIŠĆAVANJA SLANE  VODE

Rješenje sistema automatskog doziranja reaktiva na pogonu prečišćavanja slane vode Solane Tuzla zasniva se na doziranju rektiva po određenom programu u odnosu na trenutni protok slane vode. 

Sistem treba da se sastoji od sljedečih elemenata:

-Doziranje kalcinirane sode: dozirni uređaj sa frekventnom regulacijom  
-Doziranje matične lužine: dozirna digitalna pumpa 

Upravljanje ovim izvršnim uređajima bi se vršilo pomoču programibilnog logičkog regulatora koji bi bio smješten u pogonu. Potrebno je izvršiti povezivanje tog PLC-a sa mjeraćem protoka slane vode na ulazu u fabriku. Obezbjediti i alarmna stanja kao što su zastoj isticanja sode, nedovoljni protok lužine, ispad pogona pumpi i mješača i sl.

Na operativnom panelu PLC-a bi omogučili određene promjene programa kao i sva očitanja o protocima slane vode, matične lužine i sode. Omogučiti takođe i ručno upravljanje procesom. 

U radu će biti detaljno opisan proces doziranja reaktiva pogona prećišćavanja slane vode, kao i samo rješenje sistema automatskog doziranja reaktiva, elementi sistema kao i način korištenja PLC-a koji bi mogučili određene promjene programa kao i sva očitanja o protocima slane vode, matične lužine i sode i ručno upravljanje procesom.

Literatura:

1. Logical Design of Automation Systems; Friedman B. S.; Prentice Hall 1990 

2. Automation, Prod. Sys. and Comp.-Int. Manuf.; Friedman B. S.; Prentice Hall 2001 

3. Fundamentals of Industrial Control, Practical Guides for Measurement and Control; C. Albert, D.A. Coggan; ISA, NY 1992 

4. The Euroean Handbook of Managenment Consultancy; Oak Tree Press 1996 

Naziv teme: AUTOMATIZACIJA  PROCESA DISTRIBUCIJE I JODIRANJA SOLI

Sistem transporta soli do mašina za pakovanje zasniva se na mobilnim transportnim trakama i šest silosa. Punjenje silosa se vrši manuelnim pomjeranjem mobilnih transportera do određenih silosa.

Ne postoji sistem mjerenja nivoa soli u silosima što doprinosi neracionalnom iskorištenju silosa.

Rekonstrukcija transporta soli do mašina odnosi se na automatizaciju rada korištenjem pužnih transportera umjesto mobilnih transportera i mjerenjem nivoa soli u silosima. U sklopu ove rekonstrukcije predviđa se i ugradnja sistema automatskog jodiranja soli na transporterima ispod silosa ćime bi se dobile optimalne iskoristivost silosa jer bi u silosima bila ista so, a ne kao sada so za različita tržišta  jer tržišta na koja se izvozi so zahtjevaju različit sadržaj joda te sada npr. u jednom silosu ima se so za Srbiju, a u drugom za Hrvatsku, u trećem za BiH itd.

U radu će detaljno biti opisan sistem rekonstrukcije transporta soli, tj. ačin na koji će biti izvršena automatizacija rada korištenjem pužnih transportera umjesto mobilnih transportera i mjerenjem nivoa soli u silosima, kao i način ugradnje i korištenja sistema automatskog jodiranja soli.

Literatura:

1. Logical Design of Automation Systems; Friedman B. S.; Prentice Hall 1990 

2. Automation, Prod. Sys. and Comp.-Int. Manuf.; Friedman B. S.; Prentice Hall 2001 

3. Fundamentals of Industrial Control, Practical Guides for Measurement and Control; C. Albert, D.A. Coggan; ISA, NY 1992 

4. The Euroean Handbook of Managenment Consultancy; Oak Tree Press 1996 

Naziv teme: OPTIMIZACIJA RADA I POVEĆENJE ENERGETSKE EFIKASNOSTI PROCESA SUŠENJA SOLI
Rekonstrukcija pogona za sušenje soli u objektu proizvodnje u Solani dd Tuzla vrši se uvodeći automatizaciju koja će omogučiti optimizaciju rada i povećanja energetske efikasnosti pogona. Rekonstrukcija pogona se zasniva na sljedećem: kontinuiranu regulisano dopremanje soli do sušnica regulacijom ispuštanja soli iz koncetratora, automatsku regulaciju temperature zraka ugradnjom regulacionih ventila na paravodu na ulazu u grijač, kontrolisanu vlažnost izlazne soli iz sušnica ugradnjom frekventnih regulatora na elektromotornim pogonima ventilatora toplog zraka i ciklona, odgovarajuču temperaturu izlazne soli iz sušnica ugradnjom frekventnih regulatora na pogone ventilatora hladnog zraka kao i rekuperacijom otpadne toplote kondezata.

Da bi se ostvario ovaj zadatak potrebno je ugraditi odgovarajuču automatiku koja bi se bazirala na SCADA sistemu koji bi na osnovu informacija o trenutnom protoku soli, temperatura i pritisaka u sušnici, vlažnosti izlazne soli kao i temperature izlazne soli upravljao ovim procesom.Rekonstrukcijom pogona biti će moguće predvidjeti i izmjenu zastarjelih elektromotora na pogonu sa novom generacijom elektromotora sa večim stepenom energetske efikasnosti.
U radu će biti detaljno opisan postupak rekonstrukcije pogona za sušenje soli sa ciljem optimizacije rada i povećanja energetske efikasnosti pogona. Takođe, opisan  će biti potrebni SCADA sistem, kao i način povećanja stepena energetske efikasnosti.

Literatura:

1. Logical Design of Automation Systems; Friedman B. S.; Prentice Hall 1990 

2. Automation, Prod. Sys. and Comp.-Int. Manuf.; Friedman B. S.; Prentice Hall 2001 

3. Fundamentals of Industrial Control, Practical Guides for Measurement and Control; C. Albert, D.A. Coggan; ISA, NY 1992 

4. Bukarica, Vesna [et al.] (2008). Priručnik za energetske savjetnike : poticanje energetske efikasnosti u Hrvatskoj. Zagreb, Program Ujedinjenih naroda za razvoj (UNDP). 

5. http://www.elmah.hr 
6. http://www.energetska-efikasnost.undp.hr 

Naziv teme: KUĆE NA SOLARNU ENERGIJU
Biti djelimično ili totalno neovisan od energetskih izvora danas je itekako moguće. Iskorištavanje sunčeve energije je došlo na nivo da jedna čitava kuća može funkcionisati bez ikakvog dodatnog izvora energije. Današnji solarni paneli i čitavi solarni sistemi su tako napravljeni da generišu dovoljno električne energije, griju vodu i pokreću sistem grijanja. U diplomskom radu je potrebno obraditi tri vrste kuća na solarnu energiju:

Pasivne solarne kuće

One koriste solarne panele samo da bi grijali vodu i preuzimaju djemično proizvodnju električne energije, dok se ostatak mora ipak crpiti iz elektrodistributivne mreže. Ove kuće ne akumuliraju energiju i po noći se u potpunosti napajaju iz lokalne električne mreže. Optimalna solarna kuća proizvodi toliko energije da može pokriti dnevne potrebe. Radi nemogućnosti akumulacije energije, višak proizvedene energije propada ili se prodaje i tako se smanjuju dodatni troškovi za električnu energiju. 

Null sularne kuće

Ove solarne kuće proizvode tačno onoliko električne energije koliko im je potrebno na dnevnoj bazi, bez korištenja energije iz električne mreže. Takođe, cjelodnevno funkcioniše sistem grijanja vode, ali najčešće ne i grijanja. Ovaj sistem koristi ili veliki akumulator ili lokalnu mrežu da višak proizvedene energije akumulira i kasnije koristi. Istraživanja pokazuju da je ekonomski isplativije imati svoj akumulator. 

Plus solarne kuće

Sistem se zove “plus” jer proizvodi višak energije, pored potreba domaćinstva za električnom energijom, toplom vodom i grijanjem. Ovaj sistem može da ugrije ogromne količine vode koje se skladište u velikom rezervaru pored ili ispod kuće. Na ovaj način, pored snabdijevanja kuće sa energijom i štednje tih izdataka, se čak i zaradi.

Troškovi ugradnje ovog sistema iznose samo 10% od ukupnog iznosa gradnje kuće. Treba napomenuti da naknadno ugrađivanje solarnih sistema nije rentabilno, nego se na to mora misliti u samoj fazi planiranja kuće.

Danas najčešće pitanje na ovu temu je: Šta sa ovakvim sisitemima u zimskim uslovima? Ovi solarni sistemi rade na sunčevu svjetlost, tako da produktivnost cijelog sistema zna u nekim zimskim danima biti veća nego ljeti. 

Literatura: 
1. LJ. Majdandžić, Fotonaponski sustavi, Culmena, Zagreb, 2011.

2. V. Kosorić, Aktivni solarni sistemi, Građevinska knjiga, Beograd, 2008.

3. V. Milković, Ekološke kuće, TIM-NT, Novi Sad, 1991.

Naziv teme: MONITORING IZGRADNJE TRAFOSTANICE 10 (20)/0,4 kV
Planiranje optimalne izgradnje trafostanice obuhvaća praćenje fizičke i financijske izgradnje određene trafostanice. Raščlanjivanjem projekta na slijed logično povezanih aktivnosti dobiva se uvid u tok izvršavanja pojedinih faza projekta izgradnje trafostanice. Analiziranje tačaka kontrole rukovodne odgovornosti i razine napora resursa u pojedinoj fazi projekta, ima za cilj prepoznavanje i eliminisanje smetnji i zastoja u procesu izgradnje trafostanice.

U radu je potrebno opisati razloge projektovanja i izgradnje nove trafostanice u okviru firme SOLANA d.d. Tuzla. 

Potrebno je detaljno opisati pojedinačno sve pojedine faze projektovanja i izgradnje pomenute trafostanice. 
Literatura: 
1. Smith S.:“Kako poslovni cilj pretvoriti u uspjeh“, suvremeni strateški menadžment u svjetskoj praksi, MEP Cunsult ZG, 2003

2. Project Management Institute :“A Guide to the Body of Knowledge“, Third Edition, PMI, Pennsylvania, USA, 2004

3. Phare 2005 :“Aspekti pripreme projekata & rad s obrascem za prijavu“, Projekt aktivne politike tržišta radaorg/ - Project Management of Body Knowledge

4. Fertalj, K.:“Trendovi znanstvenih istraživanja u području UP“, PMI skup, FER 09.02.2006,

5. http://pmi-croatia.hr/Download
6. Zorko,M.;Tunjić,A.;“Primjena aplikacije MS Project pri planiranju i praćenju kapitalnih objekata u HEP-ODS d.o.o. – 8 savjetovanje HRP CIGRE Cavtat; 2008

Naziv teme: INTELIGENTNE INSTALACIJE STANA
Sistem inteligentnih instalacija primjenjiv je, moglo bi se reći, na svim objektima, bez obzira na namjenu. Naravno, svaka primjena treba biti opravdana kvalitetnim rješenjima i razlozima. Inteligentna instalacija prvenstveno će podići komfor prostora koji pokriva sigurnost ljudi i materijalnih dobara, racionalizirati utrošak električne energije i drugih energenata. U ovom radu biti će dat pregled mogućnosti inteligentnih instalacija. 

Svako od nas teži poboljšanju kvalitete življenja. Želimo sebi i svojoj obitelji pružiti maksimalan komfor i sigurnost, želimo fleksibilnost i jednostavnost u svome uredu, želimo se riješiti opterečujućih briga i obveza koje krate naše slobodno vrijeme. Nova saznanja i tehnologije zasigurno nam omogućavaju da svoje ideje sprovedemo u djelo, no najčešće ih zbog neinformisanosti nismo u stanju i realizovati. Ovim radom pokušat će se približiti nova tehnologija koja po mnogočemu može olakšati život. 

Sistem inteligentnih električnih instalacija je sistem koji će u dogledno vrijeme u potpunosti zamijeniti tradicionalne električne instalacije i pružiti nam mogućnost da svoj životni prostor prilagođavamo sami sebi. Sistem će preuzimati brigu i kontrolu nad svim funkcijama u stanu, obiteljskoj kući, ali  i svakom drugom objektu namijenjenom za boravak ljudi. Tehničkih ograničenja nema, u smislu obima sistema ili zagušenja protoka informacija; ograničenja ovise isključivo o kreativnosti projektanta i željama korisnika. 

U radu je potrebno opisati strukturu inteligentne instalacije stana, njene komponente, način programiranja sistema. 

U radu će biti obrađeno koje je uslove potrebno ispuniti da se pristupi izradi projekta električnih instalacija porodične kuće ili stana. Potrebno je navesti koje su funkcije sistema primjenljive u kućama/stanovima (npr.Upravljanje vanjskom rasvjetom (uklop-isklop), Upravljanje unutarnjom rasvjetom (uklop-isklop-dimanje), Upravljanje roletama, zavjesama, prozorima... (spuštanje-dizanje, otvaranje-zatvaranje), Regulacija grijanja i hlađenja, Otvaranje i zatvaranje vrata (dvorišnih, garažnih, stubišnih, ulaznih...)

Za potpunim i detaljnijim razmatranjem ove teme u radu će biti dat detaljan pregled tehničke realizacije inteligentne instalacija stana.

Literatura: 

1. Bukarica, Vesna [et al.] (2008). Priručnik za energetske savjetnike : poticanje energetske efikasnosti u Hrvatskoj. Zagreb, Program Ujedinjenih naroda za razvoj (UNDP). 
1. http://www.elmah.hr (06.10.2010.)

2. http://www.energetska-efikasnost.undp.hr (16.10.2010.)

Naziv teme: ELEMENTI I SKLOPOVI NA MIKRO I NANO SKALI U ELEKTROTEHNICI
Mikro sistemi-U Europi se pod tim pojmom podrazumijevaju tehnologije i procesi konstruiranja i kreiranja minijaturnih sistema. Ti sistemi onda obuhvaćaju uvijek mikroobrađene (proizvedene – i to najčešće ne samo skalirajući makro svijet) komponente čija je barem jedna dimenzija reda veličine mikrometra, često imaju veću razinu funkcionalnosti te su dobivene integracijom više komponenti (koje pak mogu imati više elemenata). U USA se za takve sisteme koristi skupni naziv MEMS (micro-electromechanical systems) iako to mogu biti termički, magnetski, fluidni i drugi sistemi (ipak, najčešće, tu su aktuator, mehanizam, senzor, te “inteligencija”).

Nano sistemi (nanotehnologije)- Tehnologije koje “se rade” na razini nanometara i imaju primjene (materijali, proizvodnja, elektronika, medicina, zdravstvo, energija, biotehnologije, IT, sigurnost, …) u stvarnome svijetu.
Nanotehnologije uključuju i kontroliranu manipulaciju i integraciju (uključujući sintezu,samoslaganje, karakterizaciju, određivanje svojstava i modeliranje) nanostruktura u veće komponente i sisteme. Obuhvaćaju fizikalne, hemijske i biološke sisteme i pojave.

U diplomskom radu je potrebno:

- obraditi osnovne pojmove, fenomene i ideje na kojima se temelji mikro i nanoznanost i mikro i nanotehnologija 

- dati pregled temeljnih postavki kvantne mehanike koje vode ka razumijevanju materije i njenih svojstava na mikro i nano skali. 

- predstaviti osnovne mikro i nanostructure I przentovati osnovno o tehnikama koje se koriste za njihovu proizvodnju, manipulaciju i karakterizaciju 

- navedesti primjere mikro i nanomaterijala kao i mogućnostima njihove primjene u naprednim uređajima nove generacije
- opisati elemente i skolopove na mikro i nanoskali koji se koriste u elektrotehnici, njihova osnovna svojstva, prednosti i nedostatke. 

Literatura: 

1. Quantum mechanics: an accessible introduction; R. J. Scherrer; Pearson Addison Wesley, San Francisco; 2006; ISBN: 0-8053-8716-1 

2. Eksperimentalna fizika i spoznajna teorija, Postskriptum, 3.prom.izd.; Tomislav Petković; Školska knjiga, Zagreb; 2011; ISBN: 953-0-60906-X 

3. Quantum Mechanics, 3rd ed.; L. I. Schiff; McGraw-Hill Book Company; 1968; ISBN: 0-07-Y85643-5 

4. Basic semiconductor physics; C. Hamaguchi; Springer-Verlag, Berlin Heildeberg New York; 2001; ISBN: 3-540-41639-0 

5. I. Vujović, Molekularna i nanotehnologija, www.pfst.hr/~ivujovic, 2004.

6. http://nanoatlas.ifs.hr/hrv/index_2.html

Naziv teme: EKOLOŠKA RASVJETA
U današnje vrijeme ljudska potreba za mobilnošću generisala je nužnost kvalitetnog javnog osvjetljenja kako po danu putem prirodnih, tako i noću putem umjetnih izvora svjetlosti. Kvalitetna javna rasvjeta noću omogućuje nam sigurno odvijanje prometa te nesmetano obavljanje najrazličitijih aktivnosti, okupljanja, bavljenje sportom, druženje i zabavu i sl. Vanjsku rasvjetu moguće je podijeliti na cestovnu rasvjetu (rasvjeta prometnica), urbanu rasvjetu (rasvjeta trgova i pješačkih zona) i reflektorsku rasvjetu (rasvjeta fasada i prestižnih objekata).

Svjetlosno zagađenje podrazumijeva svaku nekorisnu emisiju umjetne svjetlosti u prostor izvan zone koju je potrebno osvijetliti (ceste, ulice, trga, spomenika, reklame...). Uzrokovano je nepravilnom montažom i dizajnom rasvjetnih tijela, a rezultira zagađenjem neba i okoline viškom svjetlosti odnosno nestankom noći. Ekološka rasvjetna tijela su ona rasvjetna tijela koja zadovoljavaju slijedeća tri uslova:

1. smanjena potrošnja električne energije u usporedbi s klasičnim rasvjetnim tijelom i u skladu s tim smanjena emisija stakleničkih i drugih štetnih plinova u okoliš,

2. odgovarajući dizajn rasvjetnog tijela,

3. odgovarajuća montaža rasvjetnog tijela.

U diplomskom radu je potrebno obraditi: 

- detaljno napisati na koji način se realizuju uslovi da bi neka rasvjeta dobila naziv ekološka rasvjeta.

- navesti i opisati sve načine kako se vrši smanjenje potrošnje električne energije u poređenju sa klasičnom rasvjetom 

- proračunati energetska učinkovitost pojedinih tipova ekološke rasvjete
- izložiti karakteristike odgovarajućeg dizajna rasvjetnih tijela, kao i način njihove odgovarajuće montaže, a s ciljem postizanja kvalitetne rasvjetljenosti.

- prezentovati načine korištenja ekološke rasvjete u BiH. Poseban osvrt biti če dat na opštinu Tuzla. Potrebno je dati poređenje do sada korištenog tipa rasvjete i eventualno novih tipova rasvjete koji se sada koriste ili se planiraju koristiti.

Literatura: 

1. Catherine Rich and Travis Longcore (2006). Ecological consequences of artificial night lighting. Island Press. ISBN 1-55963-128-7.  

2. Chepesiuk, R (2009). "Missing the Dark: Health Effects of Light Pollution". Environmental Health Perspectives 117 (1): A20–7. PMC 2627884. PMID 19165374. 
http://www.efficientlighting.net

http://www.eu-greenlight.org

http://www.eu-enlight.org/

http://labl.teriin.org/

Naziv teme: DIJAGNOSTIKA KVAROVA U ELEKTRIČNIM KOLIMA
Od velikog je praktičnog značenja poznavanje metoda za dijagnostiku kvarova u električnim kolima. Kvarovi na električnoj opremi nastaju zbog izvedbenih nedostataka, oštećenja nastalih u u radu, oštećenja nastalih prilikom montaže i kasnije tokom rada zbog prenapona, pregrijavanja itd. Kako bi se brzo pronašao i u potpunosti razumio i kvalitetno odredio uzrok kvara, neophodno je potrebno električno kolo podijeliti u manje i bolje razumljive cjeline. Tada treba isplanirati i primijeniti prikladnu strategiju za određivanje mjesta kvara. U diplomskom radu je potrebno obraditi:

- obraditi metode za dijagnostiku kvarova u električnim kolima

- osnovne instrumente za određivanje mjesta i tipa kvara na električnoj opremi, te na koji način ih koristiti

- upoznavanje sa osnovama zaštite na radu pri ispitivanju električnih strujnih kola pod naponom.

Literatura: 

1. Wiring Systems and Fault Finding for Installation Electricians; Brian Scaddan; Newnes; 2008; ISBN: 978-0-7506-8734-8 

2. Electronic and electrical servicing; Ian Sinclair, John Dunton; Newnes; 2007; ISBN: 978-0750669887 

3. Advanced Automotive Fault Diagnosis; Tom Denton; Elsevier; 2006; ISBN: 978-0750669917 

4. Introduction to electronics; Earl D. Gates; Delmar; 2007; ISBN: 978-1-4018-8900-5 

5. Gillman T.H., Le May I.,“Mechanical and Electrical Failures Leading to Major Fires“, Engineering Failure Analysis, Vol. 14, pp. 995-1018, 2007.

6. European Copper Institute,“Overview of electrical safety in 11 countries“, Barcelona,2002.

7. Kostić M., „Teorija i praksa projektovanja električnih instalacija – drugo, proširenoizdanje“, Akademska misao, Beograd, 2005.

Naziv teme: SOLARNA ENERGIJA I DRUŠTVO
Interesovanje za Sunce i iskorišćenje slobodne energije datira još iz početka šesnaestog veka. Veliki naučnik Leonardo da Vinci uradio je skicu koncentrisanog kolektora sa centralnim resiverom svetlosti koji bi pratio kretanje Sunca. Njegovu izradu započeo je 1515 god. Još od tada potiče ideja koncentrisanih solarnih kolektora. 

Energetski resursi u obnovljivim izvorima su potencijal koji je potrebno iskoristiti, kako za razvoj lokalne privrede i društva, tako i energetske efikasnosti. Popularizacija ekoloških projekata otvara mogućnost da i male sredine budu investiciono atraktivne nudeći dodatne pogodnosti u promociji istih. Uz to, postoje i olakšice koje pružaju fondovi EU za „zelenu energiju“ kojim se dodatno mogu rasteretiti ulagači.

U zemaljskim uslovima solarni paneli počinju, doduše skromno, primjenu na usamljenim objektima, svjetionicima, mjernim i istraživačkim mobilnim jedinicama, stambenim i industrijskim objektima, itd. Zato je 1961 god. u UN diskutovano o Solarnoj Energiji u razvijenom svijetu. Ovom skupu prethodilo je stvaranje radne grupe o solarnoj energiji (RPG) kod napajanja letelica, u Filadelfiji, Pensilvanija. 

Solarne elektrane su počele da privlače sve veću pažnju stalnim padom cijene solarnih panela kao i povoljnim Feed-in Tariff-ama, tj. subvencijama države odnosno strane koja vrši otkupljivanje. Pored toga savremena dešavanja u svijetu na polju proizvodnje električne energije diktirala da se mnogi nuklearni pogoni u narednih 10-15 godina zamijene solarnom energijom. Primer nam daje odluka Njemačke koja napušta koncept velikih nuklearki i okreće se obnovljivim izvorima (OIE). Tu je i odluka Vlade Japana da podrži još više FiT za zelene projekte, dok se sa druge strane otvaraju tržišta Kine, Indije i USA kao ogromni pokretači daljem razvoju solarne industrije.
EU planira do 2020. povećati udio obnovljivih izvora energije u ukupnoj potrošnji na 20 posto. Njemačka do 2020. želi povećati taj udio na 35 posto. Na osnovi istraživanja pet najvećih solarnih tržišta, Njemačke, Italije, Francuske, Španjolske i Velike Britanije, Europsko udruženje fotovoltažne industrije (EPIA) smatra da bi konkurentnost mogla biti ostvarena do 2020., a u nekim područjima i prije.

 U diplomskom radu je potrebno obraditi: 

- mjere za povećanje svjesnosti i znanja javnosti u BiH o energetskoj učinkovitosti i mjerama uštede energije

- predstaviti smjernice daljnjeg energetskog razvoja te izravni i posredni poticaji vezani uz energetsku učinkovitost i obnovljive izvore energije, sa osvrtom na solarnu energiju

- načine popularizacije ekoloških projekata, pogodnosti pri realizaciji i promociji istih

- planovi u EU i BiH za korištenje solarne energije, uticaj na okolinu i društvo
- načine kako obnovljvi izvori energije i energetska efikasnost mogu kreirati nova radna mjesta 
Literatura: 
1. Roger Bezdek, Principal Investigator, Management Information Services, Inc. for the American Solar Energy SocietyRenewable Energy and Energy Efficiency, Economic Drivers for the 21 st Century, American Solar Energy Society, Colorado, USA, www.ases.org, ISBN 978-0-89553-307-3
2. LJ. Majdandžić, Fotonaponski sustavi, Culmena, Zagreb, 2011.
3. V. Kosorić, Aktivni solarni sistemi, Građevinska knjiga, Beograd, 2008.

